
UNIONE DE IS COMUNOS DE SU GERREI

(Armungia - Ballau - Scalepranu - Goni — Santu ‘Asili ‘e Monti - Pauli Gerrei - Sant’ Andria ‘e Frius - Silius -Biddesatu)

(Provintzia de Casteddu)

SERVITZIU DE POLITZIA LOCALE

Reg. Ordinantzias n. 26
Protocollu n. 763 de su 17 de maju 2023

SU RESPONSABILE DE SU SERVITZIU

BIDA sa recherta, achirida a su protocollu generale de s'Unione de is Comunos de su Gerrei a su
n.716 de su 10 maju 2023, presentada dae su sig. PITZALIS Antonello, naschidu in Schlieren (CH)
su 20/07/1986, residente in Biddsatu in sa bia de Torino n. 12 Cod. Fisc. N. PTZ NNL 86L20
Z133A in calidade de Presidente pro tempore de su Comitadu pro sa festa tzivile in onore de S.
Barbara 2023, chi tenet sa punna de oténnere sa litzéntzia pro is ispetaculos de ballu e musicales, de
in programa in is dies dae su 02 a su 06 de lampadas 2023, cun cumintzu ogni die dae is oras 22.00
a is oras 02.00 de sa die sighente.

BIDA s'autorizatzione prot. n. 756 de su 17 maju 2023, emitida dae su Servitziu de Politzia Locale
de s'Unione de is Comunos de su Gerrei, chi at autorizadu sa manifestatzione in ogetu.

CUNSIDERADU chi pro garantire un’acumprimentu regulare de sa manifestatzione tocat a
providire a sa serrada a su traficu veiculare in totu su tretu dae su Belvedere Santa Barbara,
cumpresu su tretu de caminu comunale a dae in antis sa pratza de sa crésia de Santa Barbara.

BIDU s'art. 5, 6 e 7 de su D. Legislativu de su 30 de abrile 1992, n. 285 codighe nou de s’istrada e
su D.P.R. de su 16 de mese de idas 1992, n. 495 Regulamentu de esecutzione e de atuatzione de su
codighe nou de s’istrada s.m.1.

BIDU su Decretu Presidentziale n. 17 de su 01/07/2022, de nomina cunforma a is artt. 107 ¢ 109
comma 2 ¢ 110 comma 2 de su TUEL de su Responsabile de su Servitziu.

BIDU Decretu Legislativu n. 267 de su 2000.
ORDINAT

S'istitutzione de sa proibitzione de transitu a totu is veiculos in totu su tretu de su Belvedere S.
Barbara e in su tretu de caminu comunale a dae in antis de sa pratza de S. Barbara, in is dies e in is
orarios de sighida aporridos:

. Dae ora de is 18.00 de su 02/06/2023 a ora de is 02.00 de su 06/06/2022.

ACUMANDAT

Is disponimentos emanados in sa presente ordinantzia sunt postas a connoschimentu de sa
colletividade cun su collocamentu de signalética istradale idonea, de ponnere a cura de su sig.
PITZALIS Antonello, mégius generalizadu in premissa, Presidente pro tempore de su Comitadu

tzivile pro sa festa in onore de S. Barbara annu 2023.



INFORMAT

A norma de s'art. 3 comma 4 de sa Lege 241/90 e s.m.i., s'avertet chi cuntra sa presente ordinantzia,
in aplicatzione de su Decretu Legislativu 104/2010, chie si siat téngiat interessu at a podere
ricurrere pro incumpeténtzia, pro etzessu de podere o pro violatzione de lege, intro 60 dies dae sa
publicatzione e/o de sa notifica, a su Tribunale Amministrativu Regionale de sa Sardigna. Opuru,
pro isceti pro motivos de legitimidade, a su Presidente de sa Republica intro 120 dies dae sa
publicatzione. In relatzione a su dispostu de s'art. 37, comma 3 de su Decretu Legislativu n.
285/1992, semper intro de 60 dies dae sa publicatzione e/o dae sa notifica, at a podere éssere
presentadu ricursu, chi si siat téngiat interessu a su collocamentu de sa signalética, in reatzione a sa
natura de is signales postos, a su Ministeru de is Infrastruturas e Trasportos, segundu sa protzedura
previdida dae s'articulu 74 de su D.P.R. N. 495/1992.

Cunforma a sa L. 241/1990 e s.m.i. s'informat chi su protzedimentu est de cumpetentzia de su
Setore de Politzia Locale. Copia originale de su documentu est arrimada in is Ufitzios de su
Cumandu in Pauli Gerrei, in ue podet ¢ssere bisionada o in ue podet e¢ssere pedida una copia.

S’inosservantzia de is Obrigos e proibitziones disciplinadas in sa presente ordinantzia at a
cumportare s'aplicatzione de is santziones prevididas dae su Decretu Legislativu n. 285/1992 e
s.m.i. Is Ufitziales e is Agentes de Politzia Istradale cunforma a s'articulu 12 de su C.d.S. sunt
incarrigados de vigilare subra s'osservantzia de sa presente ordinantzia.

DISPONET

Chi a sa presente ordinantzia siat onada publitzidade adeguada in is formas e in is términes de Lege
in s'Albu Pretoriu de s'Unione de is Comunos de su Gerrei e in su Comunu de Biddesatu e béngiat
in prus trasmitida pro cumpeteéntzia a:

- Prefetura de Casteddu
- Cumandu Istatzione Carabineris de Biddesaru
- Cumandu Istatzione Corpus Forestale de Pauli Gerrei

- Distacamentu de sa Politzia Locale de Biddesatu

Biddesatu, su 17 maju 2023

Originale firmadu in atos

SU REDIGIDORE DE S’ATU SU RESPONSABILE DE SU SERVITZIU
F.du S’Ag. de P.L. Dot.a Valentina Usai F.du Cap. de P.L. Dot. Alessandro Porru



